
GOUVÈNÈ CUOMO ANONSE OUVÈTI OFISYÈL NOUVO ETABLISMAN PWODIKSYON 

FIM AK TELEVIZYON SILVERCUP STUDIOS AN NAN BRONX 
 

Twazyèm Etablisman Silvercup Studio nan New York lan – Silvercup North – Pral 
Jenere Dè Santèn Nouvo Pòs Travay ak Dè Milyon Dola nan Revni Lokal la. 

 
Gouvènè Andrew M. Cuomo te anonse jodi a achèvman Silvercup North, ki se yon nouvo 
etablisman pwodiksyon fim ak televizyon nan Rejyon Sid Bronx lan. Silvercup Studios, ki se 
yonn nan pi gwo estidyo endepandan epi ki pay sèvis konplè pou fim ak televizyon, te 
konstwi batiman estidyo yo an ki koute $35 milyon dola, pou kapab ede reponn a bezwen 
endistri fim ak televizyon New York lan k’ap fleri an. Nouvo etablisman – Twazyèm estidyo 
Silvercup New York lan – ansanm ak pwodiksyon yo pral fè ladan yo, pral kreye anviwon 
400 travay ki byen peye nan endistri pwodiksyon an, epi tou jenere revni lokal atravè acha 
materyèl ak lòt byen ak sèvis. Silvercup te resevwa yon sibvansyon $1.6 milyon dola, ki 
baze sou pèfòmans li, atravè Konsèy Devlopman Ekonomik Rejyonal Vil New York lan pou 
kapad ede yo ak konstwiksyon, renovasyon ak acha machin ak ekipman pou nouvo 
etablisman. Pwojè an te kreye anviwon 100 pòs travay nan konstwiksyon. 
 
“Silvercup Studios se yon bèl istwa reyisit nan New York, kote kwasans ak fòs li mache an 
paralèl ak tout sa k’ap fèt nan Bronx aktyèlman”, se sa Gouvènè Cuomo te deklare. 
“Ekspansyon sa pral ede kreye dè santèn pòs travay ki byen peye, jenere dè milyon dola 
nan biznis lokal yo ak plis konstwiksyon nan endistri fim New York lan k’ap fleri an. Pwojè 
enteresan sa se yon lòt rezon an plis ankò ki fè ke Bronx retounen sou sèn lan.” 
 
Carl Heastie, ki se Pòt Pawòl Asanble, te deklare, “Majorite Asanble an te sipòte ak tout 
fòs yo Kredi Enpo Fim Eta New York lan - ki kounya rete nan $420 milyon dola chak ane - 
paske lè endistri fim ak televizyon ki mobil anpil lan plante rasin li nan Eta nou an, travay ak 
opòtinite ekonomik yo pral vin apre. Ekspansyon Silvercup Studios nan Bronx lan reflete 
angajman pèmanan yo pou fè biznis ak Eta nou an, pandan y’ap pote travay kote ki bezwen 
yo anpil yo. Anpil nan pwodiksyon pase estidyo an yo te vin fè pati istwa Amerikèn lan, epi 
ak anons sa jounen jodi a, moun nan Bronx pral gen yon wòl nan rakonte li.” 
 
Silvercup te envesti anviwon $35 milyon dola pou kapab etabli Silvercup North nan Bronx – 
epi transfòme yon antrepo ki te disponib an yon etablisman pwodiksyon ki bay sèvis konplè 
e ki mezire 115,000 pye kare. Batiman estidyo ke yo fèk fin konplete an gen ladan’l kat (4) 
estidyo pwodiksyon ki gen plafon ki wo de 50 pye, epi ki kapab akomode fasilman pyès 
espektak ki gen de etaj yo. Etablisman yo ofri biwo pwodiksyon ki sou plas, espas pou sèn 
alonje, espas pou ranje atik ak pandri, epi etablisman yo sitiye yon fason ideyal tou pre sant 
vil Manhattan. 
 



An plis de bay etablisman pou pwodiksyon yo, Silvercup North gen ladan’l tou yon 
depatman ekleraj ak manipilasyon yo ki konplètman ekipe ki nan menm kote a, menm jan 
ak yon antrepo an bwa ki gen penti, ekipman ansanm ak lòt seri resous batiman; yo pral 
entegre tou nan menm kote a yon makèt ki plen konpleman, biwo ak lòt espas sipò yo ki 
pou amelyore pwodiksyon fim ak televizyon yo. 
 
Alan Suna, ki se CEO Silvercup Studios, te deklare, “Nou kontan anpil pou nou ouvri 
Silvercup North. Avèk kat (4) estidyo ak plafon 50 pye yo, nou pral kapab akomode plis 
pwodiksyon ak pwodiksyon ki diferan depi toutan, sa enkli tou ‘Time After Time,’ ki se 
premye pwodiskyon nou nan nouvo etablisman. Endistri fim ak televizyon an ap fleri nan 
New York nan yon nivo ki pa’t janm rive anvan, gras a Pwogram Kredi Enpo Fim ak 
Televizyon Eta New York lan. Li ekstrèmman onorab pou nou ap ouvri twazyèm estidyo nou 
an.” 
 
Stuart Suna, ki se Prezidan Silvercup Studios, te deklare, “Port Morris se lokal pafè pou 
estidyo ki pi nouvo nou an. Gras a aksè fasil pou transpò, ak anpil lòt bagay ke vwazinaj 
k’ap devlope sa ofri, menm jan ak sipò enkwayab Eta a, Vil la ak Bronx, nou espere ke 
Silvercup North pral yon gwo siksè pou nou, pou pwodiksyon n’ap sipòte yo, ak pou 
kominote lokal la.” 
 
Silvercup Studios, ki posede epi jere pa de frè yo Stuart ak Alan Suna, te ouvri pòt li an 
1983 kote ki te lokal orijin inisyal lan ki te Silvercup Bakery, nan Vil Long Island. Estidyo an 
te vin rapidman etabli tèt li nan yonn nan pi gwo etablisman endepandan pwodiksyon epi ki 
pay sèvis konplè pou fim ak televizyon nan rejyon nòdès Etazini an, epi te resevwa anpi 
gwo pwodiksyon fim, televizyon ak video mizik pandan ane ki sot pase yo. Jodi a, Silvercup 
Studios gen twa lokal nan New York – de nan Vil Long Island, ak nouvo lokal ki nan 
seksyon Port Morris lan ki nan Bronx lan – ak yon total 23 estidyo. Ak ekspansyon twazyèm 
etablisman li an, Silvercup ap opere kounya yon espas estidyo ki mezire plis pase 500,000 
pye kare nan New York. 
 
Melissa Mark-Viverito, ki se Pòt Pawòl, te deklare, “Silvercup Studios se yon non 
familye, epi nouvo etablisman Bronx li an kreye dè santèn pòs travay ak dè milyon dola nan 
revni pou vil nou an. Soti nan envesti nan opòtinite fòmasyon travay ak endistri pwofesyonèl 
yo, pou rive nan bay Nouyòkè ki pa byen reprezante yo eksperyans pwofesyonèl nan fè fim, 
Konsèy Vil lan fyè pou li fè pati pa li a nan ede kreye epi sipòte pòs travay lokal ki byen 
peye pou Nouyòkè yo. Mwen remèsye Gouvènè Cuomo pou patenarya li pandan nou t’ap 
travay pou sipòte endistri fim ak televizyon an, epi mwen fyè pou’m rejwenn Silvercup 
Studios ak kòlèg mwen yo ki nan gouvènman pandan n’ap selebre yon etap enpòtan nan 
Empire State.” 
 
Ruben Diaz Jr., ki se Prezidan Awondisman Bronx, te deklare, “Se yon jou istorik pou 
Bronx, pandan n’ap akeyi Silvercup Studios nan nouvo kay li nan Bronx, epi n’ap akeyi 
premye nouvo estidyo fim awondisman nou an depi dè dekad. Ekspansyon Silvercup nan 
Bronx lan se yon konpozan kle nan renesans awondisman nou an k’ap konyinye an, epi sa 
pral kreye nouvo pòs travay ak nouvèl opòtinite karyè pou moun ki abite nan Bronx yo. 
Anpil bèl bagay ap akonpli nan awondisman sa, epi mwen vle remèsye Gouvènè Andrew 
Cuomo, Lafanmi Suna, Devlopman Empire State, Kòporasyon Devlopman Ekonomik 
Jeneral Bronx (Bronx Overall Economic Development Corporation) ak tout moun ki te ede 
kreye atmosfè ap opòtinite ki te rann ekspansyon sa posib.” 



 
Senatè Jose Serrano te deklare, “Jan nou konn abitye wè ankò e ankò, sektè kiltirèl la aji 
kòm yon motè ekonomik pou kominote yo atravè New York. Ak anons sa jounen jodi an, 
nouvo lokal Silvercup Studios nan Bronx lan pral ede kontribiye nan dè milyon dola nan 
ekonomi lokal la, pandan l’ap kreye dè santèn pòs travay ki byen peye pou Nouyòkè yo. 
Non sèlman nouvo lokal sa pral jenere benefis ekonomik, li pral bay tou yon lòt resous pou 
kapab kreye travay atistik, epi kontribiye nan endistri fim lan ki ap pwospere deja a. Anpil 
remèsiman pou Gouvènè Cuomo poutèt lidèchip pèmanan li an nan elaji sektè kiltirèl la.” 
 
Carmen Arroyo, ki se Manm Asanble, te deklare, “Endistri fim ak televizyon an ap fleri 
nan New York, epi nouvo etablisman pwodiksyon Silvercup lan reflete sipò san parèy 
Gouvènè Cuomo an pou devlopman ekonomik lan nan Empire State. Anba lidèchip 
Gouvènè Cuomo an, nouvo biznis yo ap vin etabli nan New York, biznis aktyèl yo ap elaji 
operasyon yo, epi gen plis opòtinite ekonomik ke nan tan avan. Nouvo etablisman 
pwodiksyon sa pral pote nouvo pòs travay ak revni nan Bronx, epi mete an valè enjenyozite 
ak pwosperite santral fim nou an k’ap fleri an.” 
 
Howard Zemsky, ki se Prezidan, CEO & Komisè Devlopman Empire State, te deklare, 
“Endistri fim ak televizyon an se yon konpozan kle nan estrateji devlopman ekonomik New 
York lan ki ap enjekte dè milya dola nan ekonomi an, epi kreye dè milye pòs travay nan 
endistri an pou Nouyòkè yo. Anba lidèchip Gouvènè Cuomo an, New York te vin tounen 
prensipal destinasyon pou filme fim, epi ekspansyon Silvercup Studios an nan Bronx sipòte 
pi plis kwasans endistri sa k’ap monte an, pandan estidyo pwodiksyon ikòn sa ap kontinye 
atire plis fim ak emisyon televize nan Empire State.” 
 
Winston Fisher, ki se Patnè Fisher Brothers epi Ko-Prezidan REDC Vil New York lan, 
te deklare, “Gras a lidèchip Gouvènè Cuomo an, New York vin tounen yonn nan kote ki pi 
bon e ki pi konvwate pou fim ak televizyon. Endistri sa te kontribiye anpil nan ekonomi eta 
a, epi achèvman Silvercup North lan pral kontinye sipòte kwasans sa. Estidyo sa se yon 
viktwa majè pou Bronx, pliske li devlope ekonomi lokal la epi li bay travay pou dè santèn 
Nouyòkè. Gouvènè an te asire li ke endistri sa pwospere nan Empire State pou ane k’ap 
vini yo, epi NYCREDC fyè pou li fè pati siksè sa k’ap kontinye an.” 
 
Pwogram Kredi Enpo Fim Eta New York lan te idantifye pa yon seri pwodiksyon fim enpòtan 
ak seri televize kòm yon faktè desizif lè y’ap chwazi pou filme fim yo nan Empire State. Depi 
2006, 912 pwojè fim ak televizyon te anboche plis pase yon milyon nouvo anplwaye, 
pandan y’ap jenere plis pase $20 milya dola nan nouvèl aktivite depans ak ekonomik yo 
atravè eta. Nan lane 2015 lan sèlman, yon rekò 203 pwojè fim ak televizyon te aplike pou 
pwogram lan, ki te estime pral jenere 187,764 nouvo pòs travay ak $3.05 milya dola nan 
nouvo depans atravè eta a. Ane sa, 119 nouvo pwojè gentan aplike deja epi ap patisipe 
nan pwogram lan, epi anboche anviwon 150,000 nouvo anplwaye pandan 8 premye mwa 
nan ane 2016 lan. 
 
Apwopo Silvercup Studios: 
Ak siy ikòn li an ki vizib depi East River, Silvercup Studios te resevwa pwodiksyon 
televizyon ki selèb ki gen pami yo Sex and the City HBO an, ak The Sopranos, 30 Rock, ak 
Gossip Girl. Pwodiksyon ki ap fèt aktyèlman nan etablisman Silvercup yo gen ladan yo 
Quantico, Girls, Elementary, Madam Secretary,Younger, Friends from College, Z ak Time 



After Time. Silvercup te resevwa tou dè douzèn fim enpòtan, ki gen pami yo When Harry 
Met Sally ak The Devil Wears Prada, ansanm ak dè santèn espòt piblisitè.  

